	ՀԻՄՆԱՎՈՐՈՒՄ 
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N942-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ և ՀԱՇՎԱՐԿՎԱԾ ՏՈՒԳԱՆՔՆԵՐՈՎ ՁԵՎԱՎՈՐՎԱԾ ՖԻՆԱՆՍԱԿԱՆ ՊԱՐՏԱՎՈՐՈՒԹՅՈՒՆՆԵՐԸ` ՊԱՐՏՔԸ ՆԵՐԵԼՈՒ ՄԻՋՈՑՈՎ ԴԱԴԱՐԵՑՆԵԼՈՒ ՄԱՍԻՆ>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Անհրաժեշտությունը

	
	ՀՀ կառավարության 2013թ.-ի օգոստոսի 29-ի N942-Ա որոշումն /այսուհետ՝ Որոշում/ ուժը կորցրած ճանաչելու անհրաժեշտությունը պայմանավորված է գնորդի կողմից ստանձնած ներդրումային պարտավորությունների և դրանց չկատարման արդյունքում Պետական գույքի կառավարման կոմիտեի կողմից հաշվարկված` տուգանքներով ձևավորված ֆինանսական պարտավորությունները կատարելու անհնարինությամբ:

	2.
	 Ընթացիկ իրավիճակը և խնդիրները

	
	ՀՀ Տավուշի մարզի Գանձաքար համայնքի 28 փողոցի, թիվ 11 հասցեում գտնվող` Գանձաքար  կինոթատրոնի 540.9 քառակուսի մետր մակերեսով շենքը և 0.0855 հա հողամասը ուղղակի վաճառքի ձևով մասնավորեցվել է ՀՀ Տավուշի մարզի Գանձաքար գյուղական համայնքին`  /այսուհետ` Գնորդ/ ՀՀ կառավարության 2013 թվականի օգոստոսի 29-ի Գույք մասնավորեցնելու մասին N 942-Ա որոշման /այսուհետ` Որոշում/ հիմքով:

Որոշմամբ, ինչպես նաև հաշվի առնելով ՀՀ կառավարության 2015 թվականի օգոստոսի 6-ի <ՀՀ կառավարության 2013թ.-ի օգոստոսի 29-ի N942-Ա որոշման մեջ փոփոխություն կատարելու մասին> N885-Ա որոշումը, սահմանվել է, որ գնորդը պարտավոր է < գույքը որպես մշակութային կենտրոն վերակառուցելու նպատակով 3 տարվա ընթացքում՝ սկսած 2016 թվականից, կատարել 173 մլն դրամի ներդրումներ, ընդ որում՝

ա. առաջին տարում՝ 113 մլն դրամ,

բ. երկրորդ տարում՝ 40 մլն դրամ,

գ. երրորդ տարում՝ 20 մլն դրամ.>:

Գնորդի և վարչության միջև 17.02.2014թ. կնքված թիվ 871-Ու պայմանագրով և 15.09.2015թ. կնքված համաձայնագրով ամրագրվել են վերոնշյալ ներդրումային պարտավորությունները:

ՀՀ Տավուշի մարզի Գանձաքար համայնքի ղեկավարը բամաթիվ գրություններով  հայտնել է, որ  համայնքի ֆինանսական միջոցների սուղ լինելու պատճառով ներկայումս պարտավորված պարտավորությունները կատարել չի կարող և խնդրել է հնարավորինս աջակցել համայնքին:

2018 թվականի հունիսի 20-ին ՀՀ տարածքային կառավարման և զարգացման նախարարության նախաձեռնությամբ Պետական գույքի կառավարման կոմիտեի ներկայացուցիչների և ՀՀ Տավուշի մարզի Գանձաքար համայնքի ղեկավարի մասնակցությամբ տեղի ունեցած քննարկման արդյունքում որոշվել է` «Հայաստանի Հանրապետության կառավարության 2013 թվականի օգոստոսի 29-ի N 942-Ա որոշումն ուժը կորցրած ճանաչել և հաշվարկված տուգանքներով ձևավորված ֆինանսական պարտավորությունները՝ պարտքը ներելու միջոցով դադարեցնել, ինչի արդյունքում Հայաստանի Հանրապետության կառավարության 2013 թվականի օգոստոսի 29-ի «Գույք մասնավորեցնելու մասին» N 942-Ա որոշմամբ նշված «Գանձաքար» կինոթատրոնի 540,9 քառ. մետր մակերեսով շենքը և սեփականության իրավունքով դրան հատկացված 0,0855 հեկտար մակերեսով հողամասը, որպես սեփականություն, վերադարձնել Հայաստանի Հանրապետությանը,  իսկ ՀՀ Տավուշի մարզի Գանձաքար գյուղական համայնքին ներել՝ ՀՀ կառավարությանն առընթեր պետական գույքի կառավարման վարչության և Հայաստանի Հանրապետության Տավուշի մարզի Գանձաքար գյուղական համայնքի միջև 2014 թվականի փետրվարի 17-ին կնքված «Պետական գույքի մասնավորեցման և գրավի» N 871-Ու պայմանագրով  նախատեսված պարտավորությունների չկատարման հիմքով գոյացած տուգանքներով ձևավորված ֆինանսական պարտավորությունները, ինչպես նաև լուծված համարել դատական ծախսերի հարցը:


